Letereni Poli a tun Galati kuluni

danafeebil'a ke
Mpe y11 a yaa Yll cé ma ]WO y11 ]ye
Ietereyi funno jwumpe e ke

Kini mege pi maha mpyi Turiki nume ke, Galati
shiinbii mpyi a téen lire Kini i cyage k'e. Poli a
tooyo shuunni pyi pi yyére na Jwumpe Nintanmpe
yu, puru njwuyi tooy'e pii mpyi a dd Yesu na.
Nye Poli Kile jwumpe jwunkwooni kantugo Galati
shiinbil'a, Yahutuubii pii mpyia sha maa pipyina
Yesu Kirisita daniyani kanni sl n-ja supya shwo u
kapegigii na me, fo mu aha a Yahutuubii ladaabii
kurigii naare mu. Lire e pi mpyi na yu na fanha
ku nye ku ki dénafeebii puni pi kwdn ma taanna na

Yahutuubii ladaabil'e.
Poli & jwo na mu a pyi Yahutu yo, mu nye a

pyl Yahutu ma yo, supyire puni si n-shwo Yesu
Jwumpe Nintanmpe mpemu kurugo ke, na tire
Supyire kalay'a kantugo wa puru jwump'a. Poli a
16go na Galati danafeebii wa na ko raa kantugo waa
Kile kun', si ntaha pire kafinivinibii pwoh'i ke, ka
U u nge letereni sém'a tliugo pi 4, maa pi yere, ba pi
si mpyi si pkuu Jwumpe Nintanmpe na, si nkworo
Kile kuni i me. Yereyi Poli a kan pi a ke, yire yi nye
Jje.

Ualicyéepinanaur'auyekanKile 4, na Kafooni
Yesu u a uru tun uru u a Jwumpe Nintanmpe
yu. U ali cyée pi na mu, na uru nd Zheruzalemu
danafeebii kurupk'a bin'a téen, danafeebii pi nye pi
nye Yahutuu me, maa jwo pire kyaa na. Nde na

pir'a b¢ ke lire li nye nde: pire danafeebii nye a yaa
pi pyi Yahutuubii saliyani nwoh'i me (1--2).

U a uye tigile Kile Jwumpe Semeni na, maa
yi yyaha jwo pi 4 na Yahutuubii saliyani kuni
naarari i ba zhwori nye na ntaa me; nka mu aha
da Yesu Kirisita na, lire kanni li si n-ja supya shwo
(3--4).

Letereni takwoore e, u a yi jwo a waha pi a na pi
piye yaha Kile Munaani I'a nkéenni, naha kurugo
ye lire li maha supyarni yige Musa Saliyani tugure
nwoh'i, maa fanhe kan u 4, u u kacenykii shini puni
pyi. Kacenpkii puni yyaha yyére wuuni si li nye
taange (5--6).

Poli a fwu kan Galati danafeebii kuruny'a

1 Mii Poli u nye Yesu Kirisita tunntunno ke, mii
u ange lstsrsm tlugo yu a. Mii u pyi Yesu Kirisita
tunntunyo, slpya ba u a lire yaa me, Supya ba u a
mii tun me. Yesu Kirisita u a n¢ a fworo kwuni
i Tufooni cye kurugo ke, uru na Tufooyi Kile u a
ww? lire na. 2 Mii cinmpyiibii puni pi naha nd mii
1 ke, mii na pire pi &8 wwd maa 1ge letereyi tuugo
Galati kuluni dénafeebii kuruny'd. 3 Wuu Tupi Kile
na Kafooni Yesu Kirisita pi nwo yii na, pi yyeninke
kan yii 4. 4 Yesu Kirisita u a uye kan ma pyi saraga
si wuu kapegigii yafa wuu na, ba wuu si mpyi si
fworo nge dinyeni nimpiyi karigii puni i ma taanna
nd Tufooni Kile nyii wuuni i me. > Péente ti taha
Kile na terigii puni i, fo téekwombaa. Amiina!

L'a Poli paa, u logo na Galati danafeebil'a kuni
labere W

6 L'a mii pa sel'e ma l6go na yii a wyere na gko
raa kantugo waa Kile a, uru ngemu u a yii yyere
maa nwo yii na maa yii shwo ke, mpii pi nye na
yii shwonkanni jwumpe labali na yu ke, maa ntaha
pire jwumpe nwoh'i, 7 mpemu na Jwumpe Nintan-
mpe nye ninkin me. Tire supyire na yii wuruge,
Jwumpe Nintanmpe pu nye na Kirisita kyaa yu ke,
marii ncaa s'a puru kéeni.

8 Wuu a pjemu jwo yii 4 Yesu kyaa na ke, l'a
pyl wuu yabilimpii yo, 1'a pyi Kile mé¢leke ma yiri
ninyini na yo, wa ha mpa yabere jwo yii 4, Kile u
urufoo laga. 9 Mii a yi jwo yii & ma kwd, mii si ntiru
yitaha, Jwumpe Nintanmpe yii a l6go wuu nwo na,
maa nee pu na ke, shin maha shin ka purulabala a
jwo yii & jwunkanni labere na ke, Kile u urufoo laga.

10 Naha yii na sdnyi nume be? Mii na ncaa si
ntdan sUpyir'a laa, mii na ncaa si ntaan Kile a?
Supy1re pyu wuuni miina mpyibe? Miin'a mpyina
sdnyi si ntdan supyir'a, mii mpyi na si n-pyi Kirisita
baarapyi me.

Pyinkanni na Poli a pyi Yesu tunntunrno ke
11 Mii la pye yii li cé mii cinmpyiibii, Jwumpe
Nintanmpe mii a jwo yii & ke, pu nye a fworo supya
e me. 12 Mii nye a pu ta slupya & me, wa mu si nye a
mii kala pu na me, nka Yesu Kirisita yabilini u a pu
cyée mii na.
13Yii & mii pyigkanni kyaa 16go ma mii yaha
Yahutuubii Kile kuni i. Yii mu s'a cé na mii a Kile
danafeebii kurunke kyérege fo ma toro. Mii mpyi na
li kdre si ku jya. 14 Yahutuubii Kile kuni paarani i,
mii mpyi na yyenwoge shiinbii puni yyaha na. Mii
tiibii 1adaabii kani mpyi a saa waha mii na.

15 Nka Kile a pnwo mii na ma mii ta mii saha si
me, maa mii cwoonro, mii a bdare ur'a. 16 Amuni,
li mu a pyi, I'a saa bé¢ u & ma u Jyani cyée mii na,
mii s'a u kyaa yu supyishini sann'a, mpii pi nye pi
nye Yahutuu me, mii nye a supya yibe si nta li pyi
me. 17 Mpii pi & pyi Yesu tunntunmii mii yyaha na
ke, mii nye a sha Zheruzalemu i si pi nya me. Mii
a til'a kare Arabubii Kini i, maa yiri wani ma kare
Damasi kanhe e.

18 Yyee taanre kantugo na, mii a Kkare
Zheruzalemu kanhe e, ma sa canmpyaa ke na
kankuro pyi Pyeri yyére si u cé. 19 Nka uru
na Kafooni Yesu cinmpworoyni Yakuba baare e,
mii saha nye a Yesu tunntunyi wabere nya me.
20 Kampyi kafinara mii na sémeni na ntliuge yii 4,
Kile u nye mii sherefooni.

21 Lire kantugo mii a kare Siri Kini i, maa yiri
wani ma kare Silisi klluni i. 22 Nka fo ma sa no lire
téni na, Zhude kuluni danafeebii kurunyi mpyi na
saha pkwd a mii cé me. 23 Pi mpyi a 16go kanna
na nge u mpyi na pi kyérege si nta pi sige pi aha
nda Jwumpe Nintanmpe na me, na uru una pu yu
supyir'a nume. 24 Lire e ke pi na Kile metange yiri
mii kurugo.

2

Jwumpe Nintanmpe Poli mpyi na yu ke, Yesu
tunntunmpii sSanmpil'a pes puru na

1 Nye yyee ke na sicyeer'a toro ke, ka mii i nur'a
kare Zheruzalemu kanhe e nd Barinabasi i. Titi
mpyi a kare na wuu e mu. 2 Mii a nde kuluni tooge
lwd, naha na ye Kile yabilini u a li cyée mii na.
Mii a no wani ke, maa binn'a téen na danafeebii

nuyufeebil'e. Jwumpe Nintanmpe mii na yu supy-
1sh1r]1sam] a, mpii pi nye pinye Yahutuu me, ka mii
ijye puru yyahe e ma jwo danafeebii nunufeebil'a.
Mii la nye a mpyi tafecre mii a fé tapjaa na ninjaa
Yesu Kirisita kurugo ke, tire ti kworo kanwoo baa
me.

3-5 Nye ma mii yaha wani, kafinivinibii pii mpyi
a piye pyi danafee fiige maa nwoho a jyé wuu
shwohol'e si nta ncé pyipkanni na Yesu Kirisita a
wuu shwo MusaSaliyani bilere na ke, si lire keege
si nta wuu yaha bilere e sahanki. Ali ma li ta mii
naaraneeni Titi mpyi Yahutu me, pi la mpyi u u
nkwdn fanhe e ma taanna nd Musa Saliyanii. Nka
wuu nye a nen'a wuye yaha pi cye e tere nigkin i,
maa logo pi nwo na me, Jwumpe Nintanmpe pu
nye seeni ke, ba puru si mpyi si nkworo yii a me.
Wuu na Zheruzalemu danafeebii kacwonribii mpyi
a Wwd nwomee ninkin na, pi nye a nen'a fanha cyan
Titi na u u nkwdn me. 6 Jwumpe Nintanmpe wuu
na yu ke, pi si nye a nen'a yaaga bara puru na me.
(Séeni na, pi tayyérege mpyi nkemu ke, kuru nye
yaaga mii & me, naha kurugo ye Kile nye a supya
pwdono supya na me.) 7 Séepi na, pi a li ta na
Kile & mii tun mii u sa a Jwumpe Nintanmpe yu
supyishipi sann'd, ba u a Pyeri tun u sa a pu yu
Yahutuubil'a me.

8 Kileni u a fanhe kan Pyeri 4 maa u tun Yahutu-
ubil'a ke, uru mu u a fanhe kan mii & maa mii tun
supylshlm sany'd. ¥ Amuni, Yakuba na Pyeri na
Yuhana pire pinye nUpufeebii, maa nteen li taan na
Kile a JIwWo mii na, mii u a nte tunnture pyi. Lire
na pi a Barinabasi cyege na ndoge cq, sili cyée na
wuu na pire na nye wwonee. Wuu a binn'a teen

maa nwo lina na pire sin-sa a Jwumpe Nintanmpe
yu Yahutuubil'd. Wuu pi ke, wuu si n-sa a pu yu
supyishini sany'a. 10Pi a wuu ndare kanna na wuu
aha funyo wwd danafeebii fonofeebii na wani me.
Mii s'a fere sin maa lire pyi.

Poli a Pyerila wwil Antiyoshi kanhe e

11 Nye téni i Pyeri a pa Antiyoshi kanhe e ke, I'a
fwor'a yyere na u karigii pyn]kanm mpyia nwo me,
lire e mii a u tipe maa u céege supyire puni nyii na.
12 Pyeri lawwuge nupke ku nke: u mpyi a fyanha na
lyina supyishinisanni danafeebil'e, lire mpyi a nwo,
pka pil'a yiri Yakuba yyér'a pa, pire mpyi maha
jwo na supyishiyni sann'a yaa u kwonYahutuubii
fiige, u a fya pire na, maa li pwo cQ na lare supy-
ishini sanni ddnafeebii na, fo ma pa kantugo wa pi
a. 13 Lir'a pyi ke, ka Antiyoshi kanhe Yahutuubii
danafeebii sanmpii si mpyi pwomyahigii shuun-
nifee Pyeri fiige. Ali Barinabasi yabilini mpyi a
taha pi fye e. 14 Mii a pa li kdanmucya ma li ta
Jwumpe Nintanmpe na séeni ngemu yu ke, pi nye
na naare uru seeqi fye e me, ka mii i yi jwo Pyeri &
pipuni nyii na:

«Muunye Yahutu ke, Kile kuni yyahe yyére zheni
kurugo mu a nen'a Yahutuubii ladaabii pii yaha
maa mpyi supyishini sanyi fiige, lire mpyi a nwo,
pka nume, naha na mu la nye si supyishini sanyi
kéenye fanhe e si mpyi Yahutuu ye? 15 Mii nd mu,
wuu a si Yahutuu, wuu nye supyishipi sanni fiige
nge U nye U nye a Kile kuni cé me. 16 Nka lire na
li wuuni mu i, wuu a cé na supya sl n-ja n-tii Kile
yyahe taan ma lire pugke pyi na u a MusaSaliyari
kurigii naara me. Daniyari kanni cye kurugo Yesu

Kirisita na, supya maha ntii Kile yyahe taan. Lire
kurugo wuu mu a da Yesu Kirisita na, ba wuu si
mpyi si ntii Kile yyahe taan me. Lire pye Saliyani
kapyii me, pnaha na ye supya si n-sii n-ja n-tii ka lire
nupke sinta na u a Saliyayi kurigii naara me.»

17 Wuu pi ke, wuu na ncaa si ntii Yesu cye
kurugo, pka 1'aha mpa nta na wuu na kapegigii
pyi, lir'a li cyée na Kirisita e cyi a fworo la? Ma
byanhara bd la! 18 Mu aha fworo Musa Saliyani
kuni i ma pa Yesu Kirisita wuuni i, kantugo yyére
maa nur'a fwor'a jye lire kuni ninjyeeni i, lire cye
kurugo mu maha nur'a pyi Saliyani keegefoo.

19 Mii wi ke, mii a fworo Musa Saliyapi i. Lire
e ke mii saha nye uru Saliyani nwoh'i me. Uru
Saliyayi yabiliyi ngahani u a mii pyi mii a fworo
u e. Cyire pun'a pyi, ba mii si mpyi si nta mpyi
Kile supya me. 20 1'a pyi mu a jwo mii na Kirisita
a kworo sincyan kworokworocige na. Lire kurugo
mii yabilini sdha ba u nye na naye karigii cwoonre
me. Nka Kirisita na nye mii 1. Kyaa maha kyaa mii
na mpyinume ke, mii a na cyesge taha Kile ]yam na
maa nta a li pyi. Uru u a mii kyaa taan uy'a, maa
uye kan sdraga mii kurugo. 21 Kile a nwo mii na
maa yaage nkemu kan mii 4 ke, mii sin-cyé kuruna
me. Kampyi Kile mpyi a jwo na mu aha ntaha Musa
Saliyani fye e na mu a tii uru yyahe taan, lire ténii
ke, Kirisita kwuni mpyi na si n-pyi kanwoo baa de!

3

Kile a jwo na stupyani maha ntii u ddniyani kurugo
1Yii Galati danafeebii funno baa supyiibii! Jofoo u
a yii le kuni nimpiini i ye? Ma li ta pnugke na Yesu a



GALATI SHIINBII 3:2 viii GALATI SHIINBII 3:10

kworo cige na ke, mii a kuru finin'a jwo yii 4. 2Yii li
cé na yii nye a Kile Munaani ta MusaSaliyani kuni
naarari cye kurugo me, nka Jwumpe Nintanmpe
yii a 16go maa da pu na ke, puru cye kurugo yii a
li ta. 3Di yii a pyi maa mpyi funno baa shiin be?
Kani yii a sii na Kile Munaani siyi i ke, naha na yii
lapye s'alire pyinume nd yii yabilimpii sifente e ye?
4 Karigii puni Kile a  pyi yii a ke, cyir'a pyi kanwoo
baa ke? Nka cyire si nye a yaa cyi pyi kanwoo baa
ma de! 5Yii wii! Kile kd u Munaani yaha 1'a pa yii
yyaha cu, ka yii i kakyanhala karii pyi, yii aha raa
sdnninayii na Musa Saliyani kuninaare ke, nalire
kurugo u a li pyi me, nka Jwumpe Nintanmpe yii a
16go maa da pu na ke, lire kurugo u a lire pyi.

6 Nye nde Ibirayima a pyi ke, lire tayyéreg'a pée
wuu 4. U a da Kile na, lire cye kurugo Kile a jwo
na u a tii*. 7 Lire e ke yii li cé, mpii pi a d4 Kile
na ke, pire pi nye Ibirayima tuluge shiinbii seesee
wuubii. 8 Kile Jwumpe Semeni mu s'a jwo a kwd
na Kile na si supyishini sanni pyi shintiilii u yyahe
taan, pi daniyani kurugo. Lire kurugo u a jwo
Ibirayima & na: «Mii si jwo le supyishini pun'a mu
cye kurugof.» 9 Ibirayima & dé Kile na, ka Kile si
jwo le u 4, amuni li mu nye shin maha shin ka da
Kile na ke, u sijwo le urufol'a Ibirayima fiige.

10 Mpii pi na Musa Saliyani kuni naare marii
sdnni na Kile si jwo le pir'a ke, pir'a cwo lananke
e ma kwd. Naha kurugo ye 1'a séme Kile Jwumpe
Semerniina: «Yaagamaha yaaga k'a séme Saliyanii
ke, ngemu kd mpyi u nye na cyire kapyaagii kurigii

* 3:6 Zhenezi15.6 T 3:8 Zhenezi12.3; 18.18; 22.18

puni paare me, urufol'a lanat.»

11 Nye nakaana baa, supya si n-ja n-tii Kile yyahe
taan Saliyayni cye kurugo me, naha na ye 1'a séme
mu na: «Shingi u a tii ke, daniyayi cye kurugo,
uru maha mpyi nyii naS.» 12 Musa Saliyani kuni
nd daniyani wuuni paarani nye ninkin me, naha
na ye I'a séme mu na: «pgemu la kd mpyi si shini
ta Saliyani cye kurugo ke, urufol'a yaa u Saliyani
kurigii puni paara™.»

13 Nka Kirisita a wuu lananke Iw wuu cyaga,
maa wuu shwo Saliyani lananke na. L'a séme mu
na: «Shin maha shin pi a durugo cige e ma u bo ke,
urufol'a lanat.» 14 Lir'a pyi, Kile a dubabii mpiimu
le Ibirayima & ke, ba pire si mpyi si no supyishini
sanyi na mu Yesu Kirisita cye kurugo me. Kileau
Munaani pwomeeni ndemu lwd ke, ba wuu si mpyi
silire ta daniyayi cye kurugo me.

Musa Saliyaninye a Kile nwomeeni fylinne me

15 Mii cinmpyiibii, mii si kani 1a yyaha jwo yii
4 ma taanna na supyire karigii pyinkanni i. Shiin
shuunni ka tunmbyara le, pire mu shuunni i, shin
ninkin si n-ja tire kéege me, u mu si n-ja yaaga le
tire e me. 16 Nye amuni Kile a tunmbyara le na
Ibirayima na u tuluge e. Li nye a séme: «Ibirayima
na u tuluyi i» me. Li n'a mpyi a séme amuni, li
mpyi na si n-pyi mu a jwo u tuluy'a nyaha. Nka
1'a séme: «Ibirayima na u tuluge ef» kuru ku nye
Kirisita. 17 Mii jwumpe nwohe ku nye nke: Kile a
tire tunmbyaare le, yyee pkwuu sicyeere na yyee

I 3:10 Duterenomu27.26 S 3:11 Abakuki24 * 3:12 Levitiki
185 T 3:13 Duterenomu21.23 I 3:16 Zhenezi12.7:13.15; 24.7

bepjaaga na ke (430) kantugo, ka MusaSaliyani si
nta a pa. Uru Saliyani si n-ja Kile nwomeeni fylinne,
si nta raa nko, ma li shi bo me. 18 Kampyi Kile
mpyi a supyire pyi u koolyii ma taanna na Saliyani
kuni paarani i, li sdha mpyi na si n-pyi pwomeeni
kayaala me. Ma li ta Kile a pwo Ibirayima na
nwomeeni cye kurugo.

Naha kurugo Kile a Saliyarji kanye?

19 L'aha mpyi amuni, naha kurugo Kile a
Saliyani kan ye? U a u kan ba wuu si mpyi si u
kafuunpkii cé me. L'a pyl si yaa na Ibirayima
tuluge mpani i, kur'a Kile a nde nwomeeni lws.

Nye Kile mélekeebii nd pi toromayyahafooni cye
kurugo Saliyani a no supyire na. 20 Nka teni i Kile
a lire nwomeeni Iw) Ibirayima 4 ke, u kuro nye
a mpyi toromayyahafooni i me. Kile yabilini ye
ninkin u a til'a yi jwo Ibirayima 4. 21 T4 lir'a li cyée
na Saliyani a kantugo wa Kile nwomyahigil'a? Ma
byanhara ba la! Kampyi Saliyani mpyi na si n-ja
shin pyi Kile supya, u mpyi na si n-ja supyire pyi ti tii
mu Kile yyahe taan. 22 Nka Kile Jwumpe Semeni a
jwo na kapegigii mpyin'a fanha ta supyire puni na.
Lire e ke yaayi nwomeeni Kile a lw$ ke, pyinkanni
ningkinni na wa si n-ja yire ta ke, lire li nye ma da
Yesu Kirisita na.

23 Ma uru déniyani téni yaha li saha no me, Musa
Saliyayi u mpyi a teen supyire puni puy'i ma wuu
pyi kasujyii fiige. U a teen wuu nun'i fo ma sa no
téni 1 Kile kun'a cyée wuu na, ka wuu u da Kirisita
na ke. 24 Lire pyinkanni na, Musa Saliyani a wuu
le kuni i fo ma sa nkan Kirisita 4, ba wuu si mpyi
s'a ntore na shintiibil'e Kile yyahe taan daniyayi

cye kurugo me. 25 Nume ma wuu yaha wuu a da
Kirisita na, wuu saha nye Musa Saliyari cye e me.

Kile pyifente tankanni

26 Yii pun'a pyi Kile pyii daniyani cye kurugo
Yesu Kirisita wwopneege e. 27 Yii mpii pi a batize
Yesu Kirisita wwoneege e Ke, yii a Kirisita yabilini
pyinkanni Iw3. 28 Lire e mu a pyi Yahutu yo, mu a
pyisupyishini sanyi yo, mu a pyi biliwe yo, mu nye
a pyi biliwe ma yo, mu a pyi nd yo, mu a pyi ceewe
y0, SUpya nye 8 Wwl Supya e me. Yii puni na nye
ninkin Yesu Kirisita wwoneege cye kurugo. 29 Nye
yii aha nta Kirisita wuu, yii mu na nye Ibirayima
tuluge shiin. Yaage nwomeeni Kile a Iw Ibirayima
a ke, yii si kuru ta mu.

4

1Yii na yaha si yi yyaha jwo yii 4. Li na nye ba
tufoo maha pwomee Iwd u pya & me. Ma pyani yaha
nankocyeere e, u maha mpyi biliwe fiige, ma lita u
tuyi yaayi puni nys u wuyo. 2 U byifeebii nd mpii pi
na u karigii cwoonre ke, pire maha yaha u na, fo
téni kyaa u tuy'a jwo ke, lire ka no.

3 Wuu mu pi ke, wuu mpyi mu a jwo nankopyire
ma wuu yaha dinyeni yasunnyi ladaabii bilere e.
4 Nka Kile pnwomeeni tén'a flingo ke, ka u u u Jyani
tun u a si supya ma yaha MusaSaliyani nwoh'i,
> mpii pi pye uru Saliyani nwoh'i ke, ba u si mpyi
si pire nuno ww bilere e, Kile si pi pyi u pyli me.
6 Nde 1'a li cyée na yii na nye Kile pyii ke, lire li nye
Kile & u Jyani Munaani™ tun yii zdoompii na, lire 1'a

*a6uU Jyani Munaani na Kile Munaani nye ninkin.

li ta yii aha Kile pdare yii maha jwo: «Baba, wuu Tu
Kile!»

7Nye lir'a li cyée na yii a fworo bilere e. Yii a pyi
nume Kile pyii. N yii s'a pyi u pyii de, yaayi puni
u a bégel'a yaha u pylibii mee na ke, yii pi nye yire
tafeebii.

Poli funnk'a pen na Galati danafeebil'e

8 Nye teecyiini i, yil mpyi na saha nkwd a pyi na
Kile e me, lire e yil mpyi a yiye le yasunnyi bilere
e, njemu yi nye yi nye Kile sée wuni me. 9 Nka nume
yil nye na Kile e, a fo Kile ba u nye na yii e, naha
na yii la nye si nuru yiye le yire dinyeni yasunpyl
ladaabii bilere e ye? Yire yasunnyi nye fanha na
kanwoo baa de! 10Yii maha canmpyaagii cyii tore
canntanya, yinyi ya na nye amuni, térigii cyli na
nye amuni, yyeegii cyli na nye amuni, naha na be?
11Yii kapyiigkil'a mii funno pen, fo mii na sdnyi mii
kanhare puni si n-pyi kanwoo baa.

12 Mii cinmpyiibii, mii a fworo Yahutuubii ladaabii
bilere e maa mpyi yii supyishini sanni fiige. Mii
na yii paare, yii i mpyi mii fiige, yii aha yiye le tire
bilere e me.

Ma mii yaha yii yyére yii nye a mii mumpenme
pyl me. 13Yii ali ce na yampe p'a mii pyi mii
a teen yil shwohol'e na tOﬁCYllge maa Jwumpe
Nintanmpe jwo yii a. 14 Mii yamp'a yii teenme pen,
Dka yii nye a pjige maa ncye mii na me, yii a mii
cumo leme pwo mu a jwo Kile melekeni wa, mu
a jwo Yesu Kirisita yabilini wi. 15 Lire teni i, yii
yyahayi mpyi a tdan nd mii i sél'e. Nume taa Kuru
yyetange de! Mii a da li na na mii kyaa mpyi a tdan
yii 4, kampyi li mpyi na si n-ja n-pyi, yii mpyi na si

yii pyiigii wwii n-kan mii 4. 16 Lire e ke mii na seepi
yu yii 4 ke, lire 1'a mii pyi yii zampen be?

17 Supyire ti na Jwumpe Nintanmpe labali na yu
ke, tire na dirili yii kurugo, nka séeshiin ba me. Pi
la nye si mii nd yii ldha wuye na, ba yii si mpyi si
zii ntaha pire fye e me. 18 L'a nwo yii kworo kuni
nincennii térigii punii, ali mii mée ka mpyi mii nye
yii shwohol'e teni ndemu i me. 19 Mii pyiibii, mii na
pkanre yil kurugo sahanki layirilifoo fiige, fo Yesu
Kirisita k& yii zoompii puni shwo a ta. 20 Cyage e
mii nye ame Ke, 1i mpyi na si n-tdan mii i ma pyi yii
shwohol'e nde teni i, si jwunkanni kéenye na yii e,
naha na ye nde mii si n-pyi yii a ke, mii nye a li ce
me.

Kile nwomeeni na Kile Saliyani na nye Ibirayima
cyeebii shuunnini fiige

21 Mii a jwo yo! Yii mpii la ku nye si mpyi
MusaSaliyani nwoh'i ke, nje Sahyar]l Semeni a jwo
ke, yii pye a yire l6go ma? 22 L'a séme na Ibirayima
a punampyire shuunni ta, wa a ta bilicwo 4, wa s'a
ta u cilenen'd. 23 Bilicwoni pyayp'a ta ma taanna na
u sifeebii nyii wuuni i, nka cileyeni wun'a ta ma
taanna na Kile pwomeeni i.

24 Mpe jwumpe nwoh'a cligo, mpii cyeebii shu-
unnini na nye mu a jwo tunmbyara tateenye shu-
unni Kile a ntemu pyi ke. Agari u nye bilicwoni ke,
uru u nye mu a jwo tunmbyaare Kile a le nd Musa
e Sinayi panke nun'i ke, u pylibii maha sini bilii.
25 Nye Agari na nye Sinayi nanke fiige Arabubii
Kini i, maa mpyi naha Zheruzalemu kanhe fiige

mu, kuru na ku shiinbii na nye bilere ef. 26 Nka

Zheruzalemu kanhe ku nye ninyini na ke, kuru nye

bilere e me, kuru mu si ku nye wuu nupi. 27L'a séme

na:

«Cijirine, ta mugure sél'e,

mu u nye mu saha laa yaynkanna cé me, ta nkwuuli
funntange e,

naha na ye ceenindny'a wal'a yaha ke,

uru pyiibii si pnyaha n-toro nanyiicwoyni wuubii
nai.»

28 Mii cinmpyiibii, yii pi ke, yii a pyi Ishaka fiige,
pylibii nwomeeni Kile a lwb maa pi kan Ibirayima a
ke, pire pi nye yii.

29 Bilicwopi pyap'a ta u sifeebii nyii tagkanni na,
cileneni wun'a ta Kile Munaani sifente cye kurugo.
Nka bilicworni pyanp'a tée na cileneni wuyi yyahe
fwdhore, fo ma sa no nipjaa na. 39 Nye naha Kile
Jwumpe Semeni a jwo ye? Y'a séme:

«Ma bilicworni nd u jyayi kdro, naha na ye u nazhan
nye Kooge e na cileneni jyani i meS.»

31 Lire kurugo mii cinmpyiibii, wuu nye bilicwoni

pyli me, yka cileneyi pylibii pi a sii wuu.

S

Yii aha ntiru yiye le Musa Saliyani bilere e me
1 Kirisita a wuu yige bilere e, ba wuu si mpyi
si mpyi wuye wuu, Seer)i na me. Lire e yii kworo
pur'e, yii aha ndru yiye le bilere meere na me. 2Yii
16go! Mii Poli, mii siyijwo yii 4, yii aha nta yii a da

T a:25 Pyinkanni na Yahutuubii mpyi na Kile pére maa piye pwo
Musa Saliyani na fo ma sa mpyi bilii fiige ke, nd lire e Poli a
Zheruzalemu taannanaha ke cyagee. I 427 Ezayi54.1 § 4:30
Zhenezi 21.10

linanayii a yaa yii kwon sinta zhwo, lire e Kirisita
kanwoo saha nye yii 4 me. 3Mii si ndru pu tahayii 4,
shin maha shin u a uye kan pi a kwdn ke, urufol'a
yaa u a MusaSaliyayi kurigii puni naare. 4 Yii pi
na ncaa si ntii Kile yyahe taan Musa Saliyayi cye
kurugo ke, yii a kantugo wa Yesu Kirisita na, lire e
Kile si nwo yii na si yii shwo me. 5 Wuu pi ke, Kile
Munaani @ wuu pyi wuu a téen li taan na wuu si
n-tii Kile yyahe taan wuu daniyani kurugo. ¢ Wuu
aha mpyi Yesu Kirisita wwoneege e, I'a pyi nkwon
yo,l'a pyipkwdnmbaa yo, lire 1a nye na wii me. Nde
li na wii ke, lire li nye ma da Yesu Kirisita na. Wuu
na wuye shwosholo kapyiinkii taange mahalire cyée.

7Yii fegkanni mpyi a nwo séeyi kunii, jofoo u a yii
yige l'e ye? 8Yii li cé na yii yyerefoori Kile kapyii
ba me. 9Yii pye a cé na: «bwluruni yirigeyirige
yaani nimbileni maha mbylmpe mpCWonhompe
puni yirige» ma? 10 Lire nd li wuuni mu i, mii a
cyege taha Kafooni Yesu na na yii sosnyonkanni na
mii wuuni si n-pyi ninkin. Nka shin maha shin ka
yii wurugo ke, Kile si yoge kwon urufoo na.

11 Mii cinmpyiibii, mii wi ke, mii n'a mpyi na Kile
jwumpe yu ma yyaha tii na pkwonni i, na supya
si n-ja n-shwo u baa me, shin mpyi na si n-sii mii
yyaha fwdhoro nipjaa me. Jwumpe mii na yu, na
Yesu Kirisita a kwl kworokworocige na ke, puru
mpyi na si n-sii n-waha wa na mu me. 12 Mii la ku
nye, mpii pi nye na yii wuruge na yige seeni kuni i
na nkwonyi kaniike, pi aha li da nkwdnyi na me, pi
piye tunno!

Yii Kile Munaani yaha li yii yyaha cti

13 Mii cinmpyiibii, yii pi ke, Kile a yii yyer'a yige
bilere e, pka yii aha lire pyi kanuno s'a yii nyii
wogigii pyi me. Yii yiye kyaa tdan yiy'a, yii raa
nwoge yiye na. 14 Naha na ye Kile Saliyani puni na
ntaa mpe jwumpe ninkingi i: «Ma supyineeni kyaa
tdan may'4, ba mu yabilini kyal'a tdan may'a me*.»
15 Nka yii yabilimpii k4 yiri yiye fye e, marii yiye
noni, marii yiye kyaa sige yaaya fiige, yii a yiye
kaanmucaa yii aha yiye keéege nkwd me.

16 Mpe mii la nye si jwo yii & ke, puru pu nye:
yii a paare yii yyaha tii na Kile Munaani nyii
wuuni i, lire kd mpyi, yii saha si raa yii nyii karigii
nimpegigii pyi me. 17 Naha kurugo ye supyani nyii
wogigii nye a tdan Kile Munaani & me, Kile Mu-
naani nyii wuuni si nye a tdan supyan'a me. Cyire
kapyaagii shuunniyp'a tun. Lire e Kile Munaani ka
mpyi yii e, yii saha sl raa yii nyii karigii pyi me.
18Yii aha Kile Munaani yahal'a yii yyaha ci, Musa
Saliyani fanhe saha si n-pyi yii na me.

19 Wuu aha ntaha wuu nyii wuuni fye e,
wuu kapyiipkii cyi maha mpyi ncyii: jacwoore
nd katupwohoyi né silege baa karigii 20 nd ka-
cyinzunni nda sigkanmpe nd pege nd yoge na
yincyege na luyirintoroni na fadiyarni na mbembaari
nd ndahalani 21 nd nyipeenni nd sinmbyaani né
lakyanhayi nd cyire fiige karigii. Mii a fyanha a yi
jwo, nka mii si yi taha, shin maha shin u kapyinii
ka mpyi cyire ncyii, urufoo nazhan nye Kile Saanre
e me.

22 Kile Munaani ka supyani )gemu yyaha cl ke,
urufoo kapyiinkii cyl maha mpyi ncyii: taange na

* 5:14 Levitiki19.18

funntange nd yyeninke nd lutaanni na supyigire
nd cénmpe nd ddnasupyigire nd 23 pumpinke na
Ccumayenarni. Uru saliya nye ngemu u nye na cyire
karigii shipi tunni me.

24 Mpii pipye Yesu Kirisita wuubii ke, pir'a pipyii
karigii na pi muntanma wogigii bo, ba Yesu Kirisita
a bo kworokworocige na me.

25 Kile Munaani cye kurugo wuu a shigi nivongi
ta, lire kurugo, wuu Kile Munaani yaha li wuu
yyaha cl.. 26 Wuu wa ka uye pée me, wuu aha raa
wuye nwo cwoOre me, wuu aha raa wuye yincyege
pyime.

6

1 Mii cinmpyiibii, yii pi & yiye yaha Kile Munaani
li i nkéenyi ke, wa ka Kile kafuun pyi, yii urufoo
yere na lutaanni i, yii i u le kuni nintiini i. Yii ma
s'a yiye kdanmucaa lire fiige ka pkws yii ta me. 2Yii
yiye tege yii 1 yiye tugure 1w, lire pin]kanni na, yii
si KlrlsltaSahyaI]l fanyo. 3Ngemuka a sdnnina ur'a
pwsro pi sanmpii na, ma li ta u nye a sli yafyin me,
urufoo na uye nwo faanyi. 4 Shin maha shin a yaa
u uye toroynkanni Kdanmucya sel'e. L'aha ntal'a nwo,
urufol'a yaa u pyi funntange e, u si nye a yaa u
wabere wuu fwdhoro me. 3 Naha kurugo ye Kile si
shin maha shin yibe u kapyiinkii kyaa na.

6 Nye ngemu ka a yii kalali Kile jwumpe na ke, yii
a yii cyeyaayi ya kaan urufol'a.

Nde mu a pyi ke, lire toonni mu maha nta
7Yii aharaa yiye nwo fdannja me, supya si n-ja raa
Kile fare me. Supyayi kd yaage shini ngemu nlgo
ke, kuru shiyi u maha nkwan. 8 Lire nwohe ku nye

na ngemu ka a u karigii pyi ma taanna na u nyii
wuuni i ke, kwuni u nye na urufoo sigili. Nka ngemu
k& a u karigii pyi ma taanna na Kile Munaani nyii
wuuni i ke, Kile Munaani si urufoo t5on na shipi
ninkwombaani i. 9 Nye I'aha mpyi amuni, wuu aha
pkanha kacennkii mpyini taan me, naha kurugo ye
wuu aha maban le kacennkii mpyini i, téni 1a na
ma, wuu si n-pa li tdongi ta. 10 Lire kurugo wuu
a kacennkii pyi supyire pun'a tere o tére e wuu a li
laage ta ke. Nka wuu cinmpyiibii danafeebii wuuni
'a lye.

Jwumpe nizanmpe

11 Nye yii nte sémere nintibuunte wii, mii yabilini
cyege k'a ti sém'a tuugo yii 4. 12 Mpii la ku nye
yii raa I]kwilun fanhe e ke, pi na lire pyi si nta
ntaan supy1r a. Kabile ninkin nwoh'i pinye, pila nye
supyire s'a pi yyaha fwdhore na pina yuna Kirisita
kwuyi kanni u si n-ja supyani shwo me. 13 Ma li ta,
pire pi a kwon ke, pi yabilimpii nye na naare ma
yyaha tii nd MusaSaliyaniime. Pila nye yiii gkwdn
si nta raa piye cyére na yii a nen'a taha pire fye e.
14 Mii wi ke, mii nye a sii na li caa si naye jwo si cye
taha yaaga na ma toro wuu Kafoopi Yesu Kirisita
kworokworocige na me. Kuru kworokworocige
kurugo dinyeyi tdonn'a kwd mii 4, mii tdonni mu s'a
kw3 nge dinyepi i. 15 Wa a kwdn yo, wa nye a kwdn
ma yo, yaaga nye lire e me, zoyi nivonri Kile maha
le wuu e ke, uru u na wii. 16 Mpii pi na li kuni paare
ke, Kile u yyeninke kan pir'a, u u nunaara ta pina.
Kile supyire kyaa na mii nye, tire ti nye Izirayeli.

17 Supya ka nudru na kanha me, noopiiyi yi nye mii
cyeere na ke, Yesu kurugo mii a yire ta.

18 Mii cinmpyiibii, wuu Kafooni Yesu Kirisita u
nwo yii puni ninkin ninkinni na u u jwo le yii a.
Amiina!

